
Заштита на правата на мигрантите кои         

поминуваат низ Македонија и Србија 

 

Месечен извештај за човекови права на мигрантите, бегалците и барателите на азил во 

Србија и Македонија ‒ Август 2017 

Србија сè уште се смета за транзитна земја, бидејќи повеќето 

мигранти имаат намера да го продолжат своето патување кон 

Западна Европа. Легалниот начин да го направат тоа, т.е. 

доаѓање на линијата за преминување на унгарската граница 

на граничните премини на Хоргос и Келебија е многу бавен 

бидејќи дневно можат да поминат само десет лица. Во август 

беа примени мигрантите кои чекаа од септември минатата 

година. Листите за чекање се составуваат според датумот на 

пристигнување на мигранти во Србија, но постои проблем со 

повремена девијација од редоследот на листите. Поради тоа, 

голем број бегалци одлучуваат да контактираат со 

криумчарите (Белград е главната точка на мигрантската рута 

поради контактот со нив) и се обидуваат да ја преминат 

границата со Унгарија, Хрватска или Романија.                              

 

Македонија е сè уште транзитна земја за мигранти кои доаѓаат 

главно од Грција, но исто така и дестинација за мигранти кои 

најчесто се враќаат од Србија. Значителен број мигранти ги 

преминуваат границите од една земја во друга: доаѓаат од 

Грција и ја минуваат границата меѓу Македонија и Србија, и 

потоа се вратени во Македонија и Грција. 

Главните предизвици во областа на азилот во Србија 

остануваат неефикасноста на системот и неспроведувањето на 

Законот за азил во вистинска смисла на зборот. Иако 

ефикасноста на работата на Канцеларијата за азил е зголемена, 

спроведувањето на постапката за азил во практика е многу 

побавно отколку што е предвидено со законот. Канцеларијата 

нема доволен број на вработени и имајќи ги предвид обемот на 

работа, процесирањето и другите видови на барања, 

просечниот период на чекање е подолг од пропишаниот. 

Поради честите промени во околностите за време кризата со 

бегалците, како и отсуство на законски важечки прописи за 

одредени појави во праксата, постои потреба од промена на 

Законот за азил. Нацрт за новиот закон постои, но сè уште не е 

прифатен. 

 

Бројот на бегалци и мигранти во Србија се 

намали во текот на летниот период, од 

5.947 на крајот на јуни до 4.230 на крајот на 

август (податоци од УНХЦР). Повеќето од 

нив се сместени во 18 центри за транзит и 

прием  на баратели на азил, додека другите 

се наоѓаат во Белград или во пограничните 

области со Хрватска и Унгарија. 

Намалувањето на бројот може да се 

објасни со фактот што многу бегалци, 

честопати цели семејства, ги напуштаа 

прифатилиштата и се обидуваа да ја 

преминат границата со помош на 

криумчари. Оние што беа присилно вратени 

од Унгарија и Хрватска, честопати повторно 

аплицираа за регистрација и сместување во 

Србија. Во август се зголеми бројот на нови 

пристигнувања на бегалци и мигранти од 

Ирак, Авганистан и Пакистан, особено од 

Македонија. 

Бегалци на пат кон границата со Хрватска: во околината на 
Шид, јуни 2017. (Фотографија: NSHC) 

Условите за сместување во петте центри за баратели на азил и тринаесетте прифатни центри во Србија се генерално 

задоволителни, според извештајот на УНХЦР од август 2017 година. Стапката на капацитет на користење 

изнесуваше 68% во текот на тој месец. Условите за сместување (со проблемот на недостаток на приватноста во 

повеќето центри), водоснабдување, хигиенските услови (вклучувајќи и доволен број на тоалети и тушеви), 

безбедноста, исхраната и снабдување со непрехранбени производи, почитувањето на семејното единство, 

услугите за особено ранливи групи (деца, жртви на насилство) и постоењето на слобода на движење во сите центри 

беа оценети како задоволителни. Најчестите проблеми кои се наведени вклучуваат: недостаток на преведувачи, 

недостаток на механизми за жалби, недостаток на услуги за мајки и бебиња во сите центри, недостаток на 

специјално и соодветно сместување за малолетници без придружба, недостаток на видео-надзор во центрите, 

недостаток на активности за возрасни и фактот дека децата не одат на училиште. Пристапот и обезбедувањето 

услуги во центрите од страна на невладините организации мора претходно да бидат одобрени од надлежните 

органи. 

 Во Македонија, два прифатно-транзитни кампови на југ и север имаат различен број мигранти бидејќи луѓето не 

остануваат таму долго време. Во кампот Винојуг и Гевгелија, 19 мигранти останаа на крајот од август, а 75 имаше 

во кампот на Табановце. Слободата на движење низ кампот на 

север не е ограничена, додека на јужниот камп, мигрантите 

можат да го напуштат кампот само со дозвола и придружувани 

од соработниците на Црвениот крст. И двата кампови се 

опремени за да обезбедат основни услови за живеење, а 

хигиенските услови се задоволителни. 

Неколку стотици имигранти во Србија сè уште се „надвор од 

системот“, надвор од државните капацитети за сместување, во 

различни неформални засолништа во Белград, Шид и во 

пограничната област со Унгарија. Тие не сакаат да се 

регистрираат и да престојуваат во центрите бидејќи се 

обидуваат да најдат начин да ја преминат границата и да стигнат 

до Западна Европа. Условите во кои живеат се нехигиенски и 

небезбедни. Тие имаат потреба од помош во форма на храна, 

облека и други предмети, но хуманитарните организации не ја 

обезбедуваат, бидејќи овој вид поддршка се смета за „фактор 

на атракција“ од страна на властите и причината зошто тие 

престојуваат во импровизирани засолништа. Од друга страна, 

видливото присуство на групи од мигранти кои живеат во 

нехигиенски услови во близина на населените места 

предизвикува страв, вознемиреност и незадоволство кај локалното 

население. 

 Групи мигранти во Македонија остануваат во селата лоцирани во близина 

на прифатно-транзитниот центар Табановце. Тие се обидуваат да ја 

преминат границата со Србија неколку пати и доаѓаат во кампот во потрага 

по храна и медицинска помош. Дозволата за влез во кампот ја дава 

полицијата без јасни критериуми, иако властите најавија дека пристапот 

до прифатно-транзитниот центар ќе биде овозможен за сите. 

Обезбедувањето здравствена заштита на мигранти регистрирани и 

сместени во центрите во Србија се одвива на координиран и ефикасен 

начин. Сите центри имаат амбулантни возила каде се обезбедува 

Момчињата, сместени во еден од 

камповите во Србија, се жалеа на 

преголемата бројка на луѓе во просториите 

каде што беа сместени и каде што спијат, 

како и на недостатокот на облека и обувки. 

Тие, исто така, се соочуваат со проблеми на 

изолација во кампот, лош интернет и 

телефонски опсег, како и недостаток на 
активност и здодевност, кои се извор на 

секојдневно незадоволство. Храната е 

оценета како задоволителна, но тие би 

сакале да биде прилагодена на нивниот вкус 

и навики. Неколку корисници се жалат на 

постојаната тензија помеѓу разните бегалски 

групи, што понекогаш кулминира со физички 

судир меѓу гореспоменатите групи и 

безбедноста на кампот. Овој проблем стана 

извор на секојдневни фрустрации и грижи, 

особено за семејствата со деца, но исто така 

и за малолетниците без придружба. 

„Не знаев дека е можно да се 

побара помош од доктор во случај 

на болести кои не се смртоносни. 

Во прифатниот центар тие само 

проверуваа дали имав шуга и 

вошки, и дали правилно дишам. 

Имам константна забоболка веќе 

два месеци, не знаев дека ми е 

дозволено да побарам помош“. 

Самир, Авганистан 

примарна здравствена заштита. Пациентите се упатуваат кај специјалисти во здравствените центри по потреба и 

обезбедени  се здравствени услуги на сите нивоа на здравствена заштита. Во случај на итни интервенции, 

медицинската помош им е достапна на сите мигранти, без разлика дали се сместени во прифатните центри или не, 

додека во случаи кои не се итни, доколку не се регистрирани, тие прво се упатуваат на сместување во прифатниот 

центар.  Сите медицински трошоци ги сноси државата. Еден од проблемите со кои се соочуваат мигрантите е 

добивањето термин за преглед. За да се закаже лекарски термин, неопходно е лекарот кој упатува на преглед да 

има пристап до електронскиот портал за закажување термини (ИЗИС програма) и да ги пополни потребните 

податоци. Некои од задолжителните податоци се и регистарски број на осигуреното лице и матичен број. Бидејќи 

мигрантите немаат здравствено осигурување или регистарски број во Србија, закажувањето е тешко и води кон 

несогласувања и проблеми. Мигрантите во прифатно-транзитните центри во Македонија имаат соодветен пристап 

до здравствена заштита. 

Системот за интеграција на бегалците во Србија не е развиен, но првиот позитивен чекор напред во тој поглед 

беше овозможување на децата мигранти да посетуваат училишта во текот на учебната 2017/18 година. 

Единствениот услов е да имаат потврда за наведената намера барање азил, што е случај со мнозинството од нив и 

не е потребно детето да биде во постапката за азил, ниту дека азилотот им е одобрен. Во моментов, според 

податоците на УНИЦЕФ, во Србија има 1.023 деца на мигранти на училишна и предучилишна возраст. 

Министерството за образование, заедно со УНИЦЕФ, подготви план за соработка со засегнатите страни кои ќе 

бидат вклучени во формалното образование на децата-мигранти; во споредба со претходната учебна година, 

подготовката е подобра и учеството на Министерството е поактивно. Сепак, реакциите на локалното население на 

места со најголем број мигранти и на места каде што се највидливи не придонесуваат за интеграција. Шид е 

општина во која се згрижени околу 1.000 мигранти во два транзитни центри, а неколку стотици од нив живеат 

надвор од системот, во импровизирани засолништа низ градот. Претходните протести на локалните жители беа 

насочени кон барањето да се преселат мигрантите од нивниот град поради безбедносни причини, а на почетокот 

на учебната година повторно започнаа протести против вклучувањето на децата-мигранти во училиштата. 

Почнувајќи од септември, во Македонија ќе продолжат часовите по јазик, како и часовите по математика, 

географија и уметност, а ќе бидат организирани од локалните невладини организации во прифатно-транзитните 

центри. 

 Децата бегалци започнуваат со училишна настава во Србија 

Во мај 2017 година, Министерството за образование, наука 

и технолошки развој на Република Србија го објави 

Прирачникот за вклучување на ученици бегалци/ азиланти во 

системот за образование и воспитување. Формирана е 

Работна група на Министерството за следење на 

спроведувањето на Прирачникот за работа и започнати се 

подготовките за следната учебна година. 

До крајот на јули беа собрани податоци за основните и 

средните училишта кои се најблиску до секој прифатен центар 

и центрите за азил. Во овој период започнаа подготовки за 

регионални обуки за училишен персонал, формирање на 

менторски тим и холистичка поддршка за училиштата, а се подготвува и Прирачник за вклучување на деца, за 

истиот да биде достапен во септември. 

Од 28 август до 3 септември 2017 година, околу 400 наставници беа обучени во 9 училишни администрации кои 

опфаќаат 17 центри за прифаќање и азил. На училиштата им беа дадени инструкции за подготовка на планови за 

вклучување и спроведување на наставата со деца-мигранти. Училиштата исто така добиваат финансиска поддршка 

од УНИЦЕФ, а на децата им се обезбедуваат учебници, додатоци и училишни ранци од донаторски фондови. 

„Не знаеме дали овие деца се вакцинирани 

и каков е нивниот здравствен статус.  Тие 

доаѓаат од воени зони. Слушнавме дека 

преведувачот ќе им преведува на арапски 

јазик, а часот од 45 минути не е доволно 

дури ни за нашите деца. Ние немаме ништо 

против фактот дека нашата држава ги 

воведува во образовниот систем, но нека 

бидат во посебни паралелки, за нив ќе биде 

полесно да ги следат настаните и нема да ги 

вознемируваат нашите деца “. Г.Х., родител, 

Вишњичево 

Училишните администрации ги распредели сите деца од центрите кон крајот на август (околу 2.000 деца) во 

основните училишта, притоа земајќи ги предвид неразделувањето на семејствата и хомогеноста на јазичните 

групи. Секоја училишна администрација избра еден советник/консултант како ментор за училиштата во кои се 

вклучија деца-мигранти во училницата. 

Министерството исто така направи список на деца кои би можеле да се запишат во средните училишта без да го 

положат крајниот испит. Овие деца допрва треба да бидат распоредени во одредени училишта, но засега постои 

единствена можност за запишување каде што има слободни работни места во вториот круг на уписи. Значителен 

број малолетници без придружба и постари малолетници не можат да се запишат во редовните основни училишта, 

а во моментов немаат можност да се запишат во средните училишта. Некои од нив имаат дипломи за средно 

образование, но сè уште нема случаи на успешна нострификација на истите. 

Околу 150 од децата што започнаа со училишна настава во претходната учебна година продолжија со 

образованието во истите училишта. Децата од семејствата поредовно присуствуваа на настава, додека поголемиот 

број малолетници без придружба имаат повеќе отсуства. Се покажа дека децата напредуваат исклучително брзо, 

брзо го учат јазикот, а некои се истакнуваат во математиката. Интеграцијата со врсниците мина без никакви 

проблеми, родителите покажаа отпор само во едно училиште, но тоа беше надминато. Преведувачите значително 

придонесоа за полесно прилагодување и релаксација на децата, па затоа нивната улога како медијатори е значајна. 

Интересот на децата за посетување на училиште е висок, но нивната мотивација е главно поврзана со учењето на 

странски јазици и одредени предмети, додека неопходно е дополнително да се поттикне нивниот интерес за 

присуство во училницата за време на сите часови. Најголеми бариери се оддалеченоста на училиштата од центрите 

за прифаќање и азил, како и недостатокот на преведувачи и лица за поддршка кои ќе го олеснат почетниот период. 

Капацитетите на блиските училишта брзо се пополнуваат, а потоа на децата треба да им се обезбеди превоз до 

далечните училишта. Покрај тоа, наставниот и стручниот кадар во училиштата во Србија не е обучен да работи со 

деца кои не зборуваат српски јазик, а голем број наставници не зборуваат течен англиски јазик. Училиштата 

најчесто имаат лоша соработка со локалните невладини организации. Реорганизација на распоредот на часови и 

поделба на работните места во училиштето е голем проблем бидејќи учениците мигранти исто така имаат 

дополнителни часови и специјално дизајнирани работилници покрај редовните. 

Уписот на децата-мигранти во училиштата и објавувањето на нивното вклучување во постоечките паралелки 

предизвикаа гнев и протести од страна на родителите на 

локалните деца во Шид. Според нив, тие не се против 

образованието на децата, но тие се загрижени дека нивното 

вклучување ќе се одрази врз образованието на нивните деца. 

Родителите имаат многу прашања и дилеми, тврдат дека не се 

соодветно информирани, а преовладуваат стравот од непознатото 

и предрасудите. 

  

Родово насилство 

Пред да дојдат во Србија, а особено на патот кон Србија, голем 

број жени-бегалци и млади девојки доживеале некоја форма на 

насилство. Жените од мигрантската популација се помалку 

образовани, бидејќи немаа можност да се образуваат, не им беше 

дозволено да комуницираат со другите, особено не со мажите, не 

зборуваат ниту еден странски јазик и зависат од оние со кои 

патуваат. Често може да се сретнат со мали девојчиња чија точна 

возраст е тешко да се одреди, кои се веќе во брак, имаат деца или 

Според некои сведоци, С., жена од 

Авганистан, била „малку претепана“ од 

нејзиниот сопруг. Имала модринки и траги 

од изгасени цигари на нејзиното лице. Се 

покажа дека нејзиниот сопруг всушност бил 

нејзиниот вујко, а таа била купена откако тој 

ја силувал кога имала 15 години. 

Пристигнала во Србија со двегодишно дете, 

помлад брат, син на нејзиниот сопруг од 

првиот брак и нејзиниот сопруг. Луѓето во 

прифатниот центар забележале дека тој ја 

злоупотрeбува, но не пријавиле нешто 

бидејќи не сакале да предизвикуваат 

проблеми. Еден сведок дури рече дека „тоа 

не е ништо необично“. Со заеднички напори 

на надлежните институции и невладините 

организации, С. беше сместена во безбедна 

куќа и нејзиниот сопруг беше уапсен. 

се бремени. Информации за насилството врз жените често се добиваат од мажи, а не од самите жртви. Овие жени 

се плашат за себе и за своите ќерки. Тие не се добро информирани за услугите кои им се нудат бидејќи овие 

информации се добиваат само од мажи. 

 

Присилно враќање 

Мигрантите кои се обидуваат да влезат во Унгарија, Хрватска или Романија од Србија, најчесто се фатени и вратени 

назад. Практиката на спречување на влез и присилни, неформални враќања станува се почеста во сите земји преку 

кои минуваат бегалците. Многу мигранти кои влегле во Србија преку Бугарија известија дека биле подложени на 

насилство од страна на бугарската полиција. Насилството од страна на хрватската и унгарската полиција е 

пријавено од мигранти кои влегуваат на териториите на соседните земји од Србија, каде што не им е дадена 

можност да бараат азил, па полицијата ги враќа во Србија. Организацијата Праксис (Praxis)1 објави дека во јуни и 

јули регистрирала 1.041 случај на присилни враќања од вкупно 900 имигранти, од кои една третина биле 

малолетни. Праксис забележа најголем број на враќања од Хрватска во Србија, а имаше и случаи на враќања од 

Унгарија и Романија во Србија, од Србија во Бугарија и Македонија, итн. Значителен број мигранти соопштија дека 

доживеале прекумерна употреба на сила од страна на полициските сили при фаќањето и враќањето. 

Од јуни 2016 година, заедничките сили на Армијата и полицијата на Србија на границата со Бугарија и Македонија 

го спречуваат влезот на мигранти. Според претставниците на Министерството за одбрана2, до март оваа година, 

спречен бил влез на повеќе од 20.000 мигранти, а уапсени биле 132 криумчари. 

На границата меѓу Македонија и Грција, странските полициски сили (од Австрија, Полска, Унгарија и Чешка) 

патролираат во областа околу Гевгелија. Тие, заедно со македонската погранична полиција, ги контролираат 

илегалните рути преку кои мигрантите доаѓаат од Грција. 

 

Говор на омраза кон мигранти 

Бројот на случаи на ксенофобија и говор на омраза насочен кон мигрантите е зголемен. Во Македонија беше 

отворена широка јавна дебата во која десничарските партии истакнаа дека Македонија не треба да прифаќа 

мигранти на нејзина територија. На социјалните мрежи имаше повици за протерување на мигранти од земјата, 

именувајќи ги мигрантите како терористи кои ќе ја загрозат земјата и безбедноста на населението. Негативната 

кампања беше толку агресивна што имаше иницијативи за одржување на референдум кој би рекол НЕ за 

прифаќање и интеграција на мигрантите. Седумнаесет општини објавија дека ќе одржат референдум истиот ден 

како и локалните избори, кои потоа беа откажани по наредба на Државната изборна комисија. 

 

 

 

                                                           
1 Praxis Protection Monitoring Reports for June and July 2017 (Моиторинг извештаи од Праксис за јуни и јули 2017): 
http://www.praxis.org.rs/index.php/en/praxis-in-action/migration/item/1218-praxis-protection-monitoring-report-may-2017  
2 http://www.blic.rs/vesti/drustvo/krivokapic-sprecili-smo-ilegalan-ulazak-20000-migranta-u-srbiju/4pq42eg  

http://www.praxis.org.rs/index.php/en/praxis-in-action/migration/item/1218-praxis-protection-monitoring-report-may-2017
http://www.blic.rs/vesti/drustvo/krivokapic-sprecili-smo-ilegalan-ulazak-20000-migranta-u-srbiju/4pq42eg

Оваа публикација е произведена со поддршката на Европската Унија, во рамките на проектот „ПОМОШ НА РУТАТА – Заштита на правата на мигрантите кои 
поминуваат низ Македонија и Србија“.  Содржината од оваа публикација 

се единствена одговорност на Фондацијата Ана и Владе Дивац, и во ниту еден случај не ги изразуваат 
ставовите на Европската Унија. 
Имплементација на проектот: 

ПРЕПОРАКИ 

 Мора да се продолжи со напорите за да се обезбеди почитување на правото на азил и пристап до 
постапката, како и ефективни процедури за добивање на азил и лица на кои им е потребна 
меѓународна заштита. 

 Треба да се обезбеди соодветна заштита на оние бегалци и мигранти надвор од системот кои не 

сакаат да се регистрираат и да бидат сместени на начин кој ќе им овозможи да ги остварат своите 

основни права 

 Спречување на криумчарење и трговијата со луѓе останува високо на листата на приоритети, со 

напори да се спречи малтретирање на бегалците и мигрантите од страна на властите или 

цивилното население на бегалската рута. 

 За ефикасно обезбедување на сеопфатна помош е потребна координација на активностите помеѓу 

граѓанските организации и службите за јавни услуги.  Спроведувањето и ефектот на активностите 

се на највисоко ниво доколку се распределат помеѓу сите клучни чинители. 

 Информациите, поврзувањето, меѓусебното запознавање и интеркултурната размена се од големо 

значење за да се пребродат разликите меѓу локалната и бегалската заедница. Во контекст на 

почетокот на учебната година, важно е информирањето и соработката со родителите на локалните 

деца и децата-бегалци, со цел тие подобро да се подготват и да се спречат недоразбирањата, 

предрасудите и стравовите. 

 Полициските акции мора да бидат во согласност со националните закони и стандарди, во 

согласност со принципот на почитување на човековите права и слободи на мигрантите. Сите 

полициски акции што користат физичка сила или средства за принуда мора строго да се 

надгледуваат. Сите обвинувања за употреба на прекумерна сила од страна на полициските 

службеници мора да бидат темелно истражени и полициските службеници да сносат одговорност. 

 Практиката на нелегални депортации без соработка со и информирање на претставници на 

соседните земји мора веднаш да се прекине, како и практиката на присилно враќање. Овие 

практики претставуваат кршење на меѓународните и националните стандарди за човекови права. 

 Постои итна потреба да се влијае врз јавното мислење за мигрантите бидејќи во претходниот 

период беше демонстрирано високо ниво на ксенофобија. Неопходно е да се зголеми јавната 

свест и пристапот до информации за кризата со мигранти, со што би се намалила нетолеранцијата 

и говорот на омразата. 

 Основните човекови права и слободи на бегалците и мигрантите треба да бидат постојано 

промовирани, почитувани и заштитени од страна на сите институции и граѓани. 


